ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 2-Ի N 194-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	N
	Առաջարկության հեղինակը,
գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունները

	1)
	ՀՀ էկոնոմիկայի նախարարություն

18.06.2020թ.
01/8341-2020
	Առարկություններ և առաջարկություններ առկա չեն
	Ընդունվել է ի գիտություն
	

	2)
	ՀՀ ֆինանսների նախարարություն

18.06.2020թ.

01/2-4/9041-2020
	Դիտողություններ և առաջարկություններ առկա չեն
	Ընդունվել է ի գիտություն
	

	3)
	ՀՀ արդարադատության նախարարություն

22.07.2020թ.

01//16218-2020
	1. «Հայաստանի Հանրապետության կառավարության 2017 թվականի մարտի 2-ի N 194-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման /այսուհետ՝ Որոշում/ նախագծի /այսուհետ՝ Նախագիծ/ 1-ին կետում Որոշման վերնագիրը պետք է գրել չակերտների մեջ:

2. Նախագծի 1-ին կետի 1-ին ենթակետում «բովանդակությամբ» բառն անհրաժեշտ է փոխարինել «խմբագրությամբ» բառով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի պահանջները:

Այս դիտողությունը վերաբերում է նաև Նախագծի 1-ին կետի 4-րդ և 7-րդ ենթակետերին:

Միաժամանակ, Նախագծի 1-ին կետի 1-ին ենթակետով նոր խմբագրությամբ շարադրվող Հավելվածի 1-ին կետի 2-րդ պարբերության և դրա ենթակետերի համարակալումը պետք է համապատասխանեցնել «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի 5-րդ մասի պահանջներին, այն է՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների:

Նույն պարբերությունում «Սույն հավելվածը չի տարածվում» բառերն անհրաժեշտ է փոխարինել «Սույն հավելվածի դրույթները չեն տարածվում» բառերով:

3. Նախագծի 1-ին կետի 2-րդ ենթակետն ունի հստակեցման կարիք, քանի որ տվյալ իրավահարաբերության սուբյեկտների համար Հայաստանի Հանրապետության տարածքում մի մաքսային մարմնից մյուս մաքսային մարմին «Մաքսային տարանցում» մաքսային ընթացակարգով տեղափոխվող օտարերկրյա ապրանքների համար մաքսատուրքի, հարկերի վճարման ապահովման պարտականություն նախատեսելիս իրավական կարգավորումը պետք է լինի բավարար չափով որոշակի, որպեսզի դրա կրողները և հասցեատերերն ի վիճակի լինեն դրսևորելու համապատասխան վարքագիծ:

4. Նախագծի 1-ին կետի 8-րդ ենթակետում «կետի 1-ին պարբերությունում» բառերն անհրաժեշտ է փոխարինել «կետում» բառով՝ նկատի ունենալով, որ Որոշման հավելվածի 12-րդ կետը պարբերությունների բաժանված չէ, ինչպես նաև «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի 5-րդ մասի պահանջները:

5. Նախագծի 3-րդ կետն անհրաժեշտ է շարադրել հետևյալ խմբագրությամբ՝ 

«Սույն որոշումն ուժի մեջ է մտնում պաշտոնական հրապարակմանը հաջորդող օրվանից»: Այս դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի  1-ին  մասի պահանջներից:
	Ընդունվել է
	Կատարվել են համապատասխան փոփոխություններ


